Projekat "Genocid na karti"
Ideja za ovakvo nešto je nastala 2010, godine nakon mog prvog odlaska na Marš mira. Tek tada sam shvatio razmjere genocida u Srebrenici. Počeo sam istraživati tj čitati sve do čega sam mogao doći po ovom pitanju. Pročitao sam na desetine knjiga bez obzira da li su ih pisali vinovnici ovih događaja tj preživjeli genocida ili su to naučno-istraživačka djela. Takođe sam pratio mnoge portale i pročitao mnogo toga što je vezano za genocid u Srebrenici. Pratio rad Haškog tribunala i Suda BiH preko njihovih web stranica.
U toku istraživanja primjetio sam da nigdje genocid u Srebrenici nije prikazan na karti, a na karti je praktično i nastao.

Genocid ima četiri faze:

1. Planiranje

2. Realizacija

3. Prikrivanje

4. Negacija

Prve tri faze su realizovane uz pomoć karte. Planiranje genocida je počelo od geografskih karata koje su političari koristili da bi „zaokružili“ dio teritorije na koji su mislili da imaju pravo. Zatim su svoje ideje na kartama prenosili nižem lancu vojnih i policijskih struktura, koje su na koncu i realizovale genocid, ali sigurno je da je karta korištena i kod faze prikrivanja zbog bržeg  pronalaska područja za koja su smatrali da će ostati neotkrivena u toku formiranja masovnih grobnica. Četvrta faza je na snazi od 1995. godine gdje se negira genocid i pokušava se žrtve ubijediti da nisu žrtve, što je apsurd.
Na karti koju sam izradio nalaze se prikazi rute kretanja Marša mira sa jedne strane i elementi puta smrti iz 1995. godine, sa druge strane. Prikazane su i koordinatama određene masovne grobnice koje se nalaze na ruti kretanja ili u njihovoj blizini, mjesta masovnih zarobljavanja Bošnjaka, mjesta karakterističnih artiljrijskih i kombinovanih oklopno-pješadijskih zasjeda na kolonu, mjesta masovnih strijeljanja Bošnjaka i još neki detalji vezani za ovu tematiku.
Ovaj projekat je prošao recenziju iz tri oblasti

- Azir Osmanović, Memorijalni centar Srebrenica-Potočari

- Mirsad Čakširan, Osnovna škola „15. April Kakanj“

- Amir Čorbo, ekspert iz oblasti vojne topografije 

Karta je izrađena u dimenziji 150 cm x 150 cm i predviđena je da se koristi kao nastavno pomagalo u našim školama. Uspio sam projekat predstaviti u Federalnom ministarstvu obrazovanja i nauke gdje sam naišao na podršku te su već ovaj projekat implementirali Kanton Sarajevo, Bosansko-Podrinjski kanton Goražde i Zeničko-Dobojski kanton, preko svojih minstarstava obrazovanja tj karte se već nalaze u školama ovih kantona. Nadam se da će u skorije vrijeme i ostali kantoni u FBiH omogučiti svojoj djeci da više nauče o genocidu u Srebrenici.

Na karti se nalazi i legenda koja na jednostavan način i prilagođen svima "priča" svoju priču o dešavanjima u i oko Srebrenice ljeta 1995. godine.

Prva javna promocija projekta je realizovana 09.06.2017. godine u Kaknju na kojoj su osim velikog broja "običnih" ljudi bili i ministri obrazovanja, KS gospodin Kazazović Elvir, ZDK gospodin Sinanović Mensur, grupa preživjelih genocida u Srebrenici kao i  prof.dr. Smail Čekić. Svi navedeni kao i mnogi drugi nisu krili oduševljenje o projektu i njegovoj namjeni.

Da bi projekat "došao" do mnogih koji bi mogli nastaviti priču o genocidu, otvorio sam fb stranicu pod istoimenim nazivom tj "Genocid na karti".
Pored cilja da se karte nađu u našim školama, projekat ima još jedan cilj a to je da se nađu sponzori za štampanje što većeg broja karata kako bi iste bile poklonjene Memorijalnom centru Srebrenica-Potočari. Iste bi se uručivale, kao poklon, mnogim organizovanim grupama i ekskurzijama koje ih svakodnevno posjećuju. Na ovaj način bi pomogli  samom Memorijalnom centru a i omogučili da se priča o genocidu ne zaboravi.

Fotografije  i informacije o dešavanjima vezanih za projekat možete preuzeti sa fb stranice.

Za sve dodatne informacije kontakt na  e-mail : genocidnakarti@gmail.com 
